
 

 

 

Churchill Diamond-kut Kugaaqyukmi Havaam Qaniriniga 

 

Piyutuayuq Churchill Diamond’s-kut havaaga nalvaqhiuriagani piqaqmagaa uyaraktaakhanik 

piniqutikhaniklu Pelly Bay Diamond Havaami iniqaqtumi hivuraani hivuraatalu kivaliqhiani 

nunagiyauyum Kugaaqyum, Nunavumi. Una havaak havaagiyauhimaqtuq iniqhimayainik taimani 

aalat havakviuyunin nalvakhimayunin piniqutikhanik haniani nunami. 

 

Tamaita hulilugarutauyumayun uvani havaami hivuliuyun nalvaqhiuqnikmi ilaqaqhutiklu nunan 

qanuriniginun naunaiyautinik qilaaganin nunamilu, nalvakhiuqlutik, nunauyiuqlutik, uyaqanik 

naunaiyailutik qaiqtulu ilituqhaqlugin ikutaqlugin (kulit ikutaqniit 20-lu atpahikpalaa-gitun 

nunami ikutaqniit ukiutuaraagan). Ukua havaan ilainani ukium atuqniaqtilugin hilaqiu-magaagalu 

havaariyauyaagani aniqnaitumik, aputiqariaraagalu, qaumakhaakniganilu uqluani Ukiuqtaqtumi 

ila April-mi May-miluniin September-mun October-muluniin ukiutuaraa-gan una piyunaut 

atuqhimaqtilugu.   

 

Tamaita ukua havaariyauniaqtun havaqatigiinin 15-nin 30-mun inuknin hiniktaqpaklutik 

Kugaaqhukmi 2015-mi atauhiklu igluqaqviu-laktukhaq 2016-mi ilagani. Hiniktaqviuluaqtuq 

kulinik tupiqaqniaqtuq, ilagin inuvikhan ilagilu havakvikhat. Uqhukhat, inuit, piqutilu akya-

gauniaqut inikhamun Malrulinuakun, qulimi-guulikut, aputikurutikuluniit.   

 

Tamaita havaagiyauniaqtut atugitaagani havaktun aniaginigin aniginigilu ihumalutinik 

mikauyaaganilu avatauyumik aktuqniga. Una taimaitaagani Churchill Diamond-kut pihima-yun 

nakuniqhanik pigiarutinik havauhiqniklu qahaktunik nalvaqhikutinun ihuaqhaihimavlu-tiklu 

Upaluqnaqtuqaqat Upiyutikhamun Upalugaiyaunmik, Kumiyuqaqalu, Anigitaaga-nilu, 

Qimagauliqalu Utiktiyutikhanik Nunanik Ilitquhiinun Upalugaiyautinik. 

Churchill Diamond-kut piquiyun tamaita huli-yutin nalvaqhiuqnikun havaami maliguaqnia-qait 

uqautauyun uvani makpiraani kitululiqaa havauhikhat qanurinigilu uqautauyun tamainin 

maliruagakhaliqiyin timiuyun.   

 

Hunaliqaa atatauyumik aktuqnirilaaqtaa umaga havaamin nahuriyauyun mikauniaqniginik 

aktuqhilunilu mikiyunuamik nunamik. Ukua aktuqnigin ihuaqhaqtauniaqut nutqaqtitaulutik-lu 

maliruaqlugin kafit apluriarutin uqautauyun kuliuyuni Upalugaiyautini. Atulimagitunaqhi-yuq una 

havaaq naitumik aktuqniqaqniaqmagaa angutikhanik avatauyumikluniit. Hivunikhami 

aktuqniqalimagituq hunanikliqaa. Churchill Diamond-kut quviahuktut aulpakariagani aniq-naituq 

avatauyumik munaritiaqtuq nalvaqhiuq-nikut havaanik atuqlutiklu amigaitunik nunanin 

havaktukhanik timiyuniklu ayuqnaitaraagan. 

 

Piqutin atuqtauyukhat ilaqaqtun atauhiqmik uqitumik hitiyumik kiinaqaqtumik ikutaqmik 

atauhiqlu utiqtitiyun ikutaqmik tuatunuanik uyaqanik naunaiyagakhanik piyaagani. Ikutaq-niit 1-

hanat miitauniaqtun (328-fiitnik) uvuga 250-miitamut (8-hanat fiitnik) nunam iluanut. Ilagin 

ugahiktigiikniaqtut havakviuyumi ilagilu qanituqhiriiklutik naunairiagani agitilaaga 

uyaraqtaakhat. Tamaita iqagut uqhuqyualu qataqyuit tikmipkagauniaqtun Yalunaimut igi-

tauyukhat iqaguuqvikmi nunalu aktuqtauyun utiqtitauniaqtun ilitquhiinun ayuqnaitaraagan ila 

kiklimaktiqtaulutik. 

 

Imaqnik atuqhimayunik, ikutaqhimayulu uq-huqyualuniit ilaliutilimagitun imavaluknut. Tamaita 

uqhuqyuat atuqtauyun ihuaqtumik tutquqtigauniaqut kitiani katitaulutik amiriyau-lutiklu 

kuviyuqagitaagani. Akyagauniaqtun qulimigulikut ikutaqvikhanut.   

 

Havaaq nalvaqhiurutautilugu hivunikhami pigiarutinik piqagituq ublumimut. Hivituniga havaam 

piyutiqaqtuq aulaniginik atuni havaami iniqpalianigini talvuna nalautariami ayuqnaqniaqtuq. 

 

Hivuniqhivaalirumaniruvin umiga havaamik uqaqatigiinarialik Graham Gill uvani (604) 992-

9674-mi. 


